
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

দিল্লীতে উৎপাত।
২৩


আর আর ঠাঁই। হাট ঘাট বাজারে দোকানে অন্ন নাই॥ ধান চাল মাষ মুগ ছোলা অরহর। মসূরাদি বরবটী বাটুলা মটর॥ দেধীন মাড়ুয়া কোদা চিনা ভূরা যব। জনার প্রভৃতি গম আদি আর সব॥ মৎস্য মাংস কাঁচা পাকা নানা গুড় দ্রব্য। ঘাস পাত ফুল ফল যতমত গব্য॥ কিনিতে বেচিতে কেহ কোথায় নাপায়। সবে বলে আচম্বিতে এ কি হৈল দায়॥ নগর পুড়িল দেবালয় কি এড়ায়। মিশালে বিস্তর হিন্দু ঠেকে গেল দায়॥ উপোষে উপোষে লোক হৈল মৃত প্রায়। থাকুক অন্যের কথা জল নহি পায়॥ বকরা বকরী আদি নানা জন্তু কাটি। খাইবারে সকলেতে মাস লয় বাঁটি॥ নানামতে লোক আহারের চেষ্টা পায়। হাতে হৈতে হরিয়া ভৈরবে লয়ে যায়॥ এইরূপে সপ্তাহ সহরে অন্ন নাই। ছেলে পিলে বুড়া রোগা মৈল কত ঠাঁই॥ পাতশার কাছে গিয়া উজির নাজির। সহরের উপদ্রব করিল জাহির॥ পাতশা কহেন বাবা কি কৈল গোসাঁই। সাত রোজ মোর ঘরে খানা পিনা নাই॥ মামুর হইল মোর বাবরুচি খানা। ঘরে হৈতে নিকলিতে না পারে জনানা॥ গোহাড় ইটাল ইট শূন্য হইতে পড়ে। ভূচালার মত চালা কোটা সব লড়ে॥ আন্ধারে কি কব রোজ রৌশনে আন্ধার। হুপ হাপ দুপ দাপ হুঙ্কার হাঁকার॥ দেখিতে না পাই কেবা করে ধূমধাম। সবো রোজ হাঁকে হুম হাম খুম খাম॥ যুবতী সহেলী বান্দী ধরিয়া পাছাড়ে। বেহোঁশ হইয়া তারা হাত পা আছাড়ে॥ খরিশ পাইল বলি ডাকি আনি ওঝা। লিখে দিনু গলায় তাবিজ বোঝা বোঝা॥ এমন পবিশ আর না শুনি কোথায়। তাবিজ ছিঁড়িয়া

	        এই পাতাটি অন্য কোনো ভাষায় উপলব্ধ নয়।

